
					Kaca puniki kavalidasi
I Gusti Putu Antara

Suud mapineh-pineh ia magedi, mulihan macelep ka jumahan metén, lantas jelanan meténné kancinga. Ia ngajap-ajap apanga tamiuné nyak énggal makaad.

"Tamiu tidik gering, buduhné tan perah-perah kaliwatne. Yan i raga kena tumbak, pét lantas makawinan kola mati, béh angkihan anak mula maal gati, tur masih ia tuara sisip . Buina kéto, tuara ada wong buduh dadi bogolan. Men ..... yén ia lempagin kola, pét mati pejah, ia raga padidi lakar ané bogolan. Méh-méhan kutus tiban makelonné nidik bui,  ngalahin somah ulian melanin bangkén cicingé totonan."

Sri Cokorde Darma matangi lantas matédoh. Ida lantas matbat dagangé sambilanga nuding tujuh warung nasiné.

"Duh isin jambangan! Iba makejang buron, luun dadah etuh aking! Cai, nagih mamada wong ménak siwan gumi, oo! Sing pantes. Siiiiiing!'"

Sesampuné puput ida ngumbar tetemahan, jaranè gelis kaambil sambilanga mesuang kakrengkengan buin.

"Cicing-cicing wong ulan iba. Iba mua bek misi gedubang."

Jaranné, I Cograh raris kancab kapenékin lantas pamarginé nujuang ngamuliang. Ri kala mamargi, Sri Cokorde raris tumbuh manahné sambiI mapineh-pineh buin.

"Yan nglanturang pamarginé , patut pesan nira makta jinah réh sampun polih papelajahan. Ulihan tong ngaba

